
სახმელეთო ვიზუალური სიგნალები (სიგნალები სააეროდრომო მოძრაობისათვის)
შენიშვნა: ვიზუალური სახმელეთო სიგნალების შესახებ დეტალები იხილეთ ჩიკაგოს კონვენციის მე-14 დანართში.
	1. დაფრენის აკრძალვა

	სასიგნალო მოედანზე განთავსებული ჰორიზონტალური კვადრატული წითელი პანელი ყვითელი დიაგონალებით, აღნიშნავს, რომ დაფრენა აკრძალულია და რომ ეს აკრძალვა შეიძლება გაგრძელდეს.

	2. დასაფრენად შესვლისას ან დაფრენისას განსაკუთრებული სიფრთხილის დაცვის აუცილებლობა

	[image: ]
	სამანევრო მოედანზე განთავსებული ჰორიზონტალური კვადრატული წითელი პანელი ერთი ყვითელი დიაგონალით აღნიშნავს, რომ არადამაკმაყოფილებელი მდგომარეობის გამო ან სხვა რაიმე მიზეზით, აუცილებელია განსაკუთრებული სიფრთხილის დაცვა დასაფრენად შესვლისას ან დაფრენისას.

	3. ასაფრენ-დასაფრენი ზოლისა და სამიმოსვლო ბილიკების გამოყენება

	ა) სამანევრო მოედანზე განთავსებული ჰანტელის ფორმის ჰორიზონტალური თეთრი პანელი მიუთითებს, რომ სხ-ს ეძლევა აფრენის, დაფრენის ან მიმოსვლის უფლება მხოლოდ ადზ-სა და სბ-ზე;

	ბ) წინა პუნქტით აღწერილი ჰორიზონტალური თეთრი ჰანტელი, მხოლოდ ჰანტელის მრგვალ ნაწილებში  შვეულად დაშვებული შავი ზოლებით, რომელიც განთავსებულია სასიგნალო მოედანზე აღნიშნავს, რომ სხ-მა აფრენა ან დაფრენა უნდა განახორციელოს მხოლოდ ადზ-ზე, ხოლო სხვა მანევრები არ იზღუდება მხოლოდ ადზ-ს და სბ-ს ფარგლებში.

	4. დახურული ადზ ან სბ

	ადზ-ზე ან სბ-ზე ან მათ ნაწილზე ჰორიზონტალურად დაყენებული ერთი კონტრასტული,  ყვითელი ან თეთრი ფერის ჯვარი აღნიშნავს გამოუსადეგარ არეს სხ-ის მოძრაობისათვის.

	5. დაფრენის ან აფრენის მიმართულება

	ა) თეთრი ან ნარინჯისფერი ჰორიზონტალური „T“ აღნიშნავს სხ-ის აფრენის და დაფრენის მიმართულებას, რომელიც სრულდება „T“ ასოს გრძივი ნაწილის პარალელურად და მათი განივი ნაწილის მხარეს.
შენიშვნა: ღამით დასაფრენად „T“ გამოყენებისას იგი უნდა განათდეს ან შემოისაზღვროს თეთრი ფერის ნათურებით.

	ბ) სააეროდრომო სამეთვალყურეო პუნქტზე ან მის  სიახლოვეს შვეულად განლაგებული ორი ციფრი, სამანევრო  არეში მყოფ სხ-ს მიანიშნებს აფრენის მიმართულებას, რომელიც გამოხატულია მაგნიტური კომპასის, უახლოეს 100-მდე დამრგვალებული, ათეული გრადუსებით.

	6. ფრენის მარჯვენა წრე

	სასიგნალო არეში ან ადზ-ის ბოლოს ან გამოყენებული საფრენოსნო ზოლზე ჰორიზონტალურად განლაგებული კაშკაშა წითელი ფერის მარჯვნივ მოხრილი ისრის ფორმის ნიშანი აღნიშნავს, რომ სხ-მა დაფრენის წინ ან აფრენის შემდეგ უნდა შეასრულოს მობრუნება მარჯვნივ.

	7. საჰაერო მოძრაობის მომსახურების შეტყობინების პუნქტი

	შვეულად განლაგებული შავი „C“ ასო ყვითელ ფონზე მიანიშნებს სმმ-ის მონაცემთა შეგროვების შეტყობინების პუნქტის ადგილმდებარეობას.

	8. ფრენების შესრულება პლანერით

	სასიგნალო არეში ჰორიზონტალურად განლაგებული ორმაგი თეთრი ჯვარი აღნიშნავს, რომ აეროდრომი გამოყენებულია პლანერებისათვის და რომ ასეთი ფრენები ამჟამადაც სრულდება.

	9. ვერტოდრომის მონიშვნა

	ა) ვერტოდრომის ამოსაცნობი ნიშანი შედგება ისეთნაირად განლაგებული თეთრი ფერის „H“ ასოსაგან, რომ „H“ ასოს განივი ხაზი მისადგომის მთავარ მიმართულებასთან ქმნიდეს მართ კუთხეს;

	ბ) საავადმყოფოს ვერტოდრომი აღინიშნება წითელი ფერის ჯვრის ფონზე გამოსახული ისეთნაირად ორიენტირებული თეთრი „H“ ასოსაგან, რომ „H“ ასოს განივი ხაზი ქმნიდეს მართ კუთხეს მთავარი მისადგომის მიმართულებასთან.

